Быд сикас предприятиеясса юрнуӧдысьяслы медводз колӧ решайтны сы йылысь, медым аслас уджалысьяслы ас кадӧ мынтыны удждон

Та йылысь висьталіс Коми Республикаса Юралысь Вячеслав Гайзер. Сійӧ тшӧктіс аслас вежысьлы — Коми Республикалӧн сьӧм овмӧсса министр Владимир Тукмаковлы босьтны торъя контроль улӧ мынтытӧм удждон серти став случайсӧ.

«Оз позь, медым коммерческӧй предприятиеясса юрнуӧдысьяс сэк, кор найӧ  вермасны лоны банкротъясӧн, решайтӧны медводз ассьыныс мытшӧдъяссӧ. Медводз колӧ тупкыны уджйӧзъяссӧ асланыс уджалысьяс водзын, тӧд вылӧ босьтӧмӧн, мый быдӧнлӧн эм семья, челядь», - висьталіс республикаса Юралысь.

Вячеслав Гайзер шыӧдчис дӧзьӧритан да инӧд видзан органъясса юрнуӧдысьяс дорӧ, а сідзжӧ вот инспекцияӧс петкӧдлысьяс дорӧ да корис быд татшӧм случайсӧ торйӧн босьтны тӧд вылӧ. Коми Республикаса Юралысьлӧн тшӧктӧм серти местаяс вылын серпас бӧрся кутасны видзӧдны муниципалитетъясса юрнуӧдысьяс.

Четвергӧ, ода-кора тӧлысь 30 лунӧ, мунас Абу сьӧмкуд канму фондъясӧ удждон мынтӧм да страхӧвӧй взносъяс мынтӧм кузя уджйӧз бырӧдӧм серти республиканскӧй ведомствокостса комиссиялӧн заседание. Заседание вылын кутас веськӧдлыны Юралысьӧс вежысь — Коми Республикалӧн сьӧм овмӧсса министр Владимир Тукмаков. Сӧвещание вылын медшӧр сёрнитан темаыс лоӧ Вячеслав Гайзерӧн вӧзйӧм юалӧм - уджалысьяс водзын удж сетысьлӧн социальнӧй кывкутӧм.
